
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2014  թվական  N  ____ -Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ՄԱՍԻՆ
        Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով՝ Հայաստանի Հանրապետության կառավարությունը որոշում է.

1. Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի 2014 թվականի հունիսի 6-ի վճռով (Գործ ԵԿԴ 3397/02/13) տիրազուրկ ճանաչված և Հայաստանի Հանրապետության սեփականությունը հանդիսացող 2 հատ 05837 և 05860 համարներով ուղևորատար վագոնները  Հայաստանի Հանրապետության օրենսդրությամբ սահմանված կարգով ամրացնել Հայաստանի Հանրապետության պաշտպանության նախարարությանը:

 2. Հայաստանի Հանրապետության պաշտպանության նախարարին՝ սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում  նշված    գույքի գնահատման և Հայաստանի Հանրապետության պաշտպանության նախարարության հաշվեկշռում հաշվառելու աշխատանքների  իրականացումը` գնահատման հետ կապված ծախսերն իրականացնելով Հայաստանի Հանրապետության պաշտպանության նախարարության միջոցների հաշվին:
Հիմնավորում

ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի վերաբերյալ

       ՀՀ պաշտպանության նախարարը գրությամբ դիմել է ՀՀ տրանսպորտի և կապի նախարարություն՝  ՀՀ պաշտպանության նախարարության թիվ 58831 զորամասին շահագործման համար ոչ պիտանի 2 միավոր ուղևորատար վագոն հատկացնելու խնդրանքով:  ՀՀ պաշտպանության նախարարության և ՀՀ տրանսպորտի և կապի նախարարության աշխատակիցների կողմից համատեղ ճշտվել են վագոնների համարները և կայանման վայրը: Վագոնները կայանված են Սովետական կայարանի տարածքում, ունեն  05837 և 05860 համարները: 
Հաշվի առնելով այն հանգամանքը, որ վագոնները հաշվառված չեն «Հարավկովկասյան եկաթուղիներ» ՓԲԸ հաշվեկշռում և չունեն սեփականատեր ՀՀ տրանսպորտի և կապի նախարությունը  դիմել է դատարան վագոնները տիրազուրկ ճանաչելու համար:

 Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի 2014 թվականի հունիսի 6-ի դատարանի վճռի համաձայն (Գործ ԵԿԴ 3397/02/13) վագոնները ճանաչվել են տիրազուրկ  և որպես սեփականություն  հանձնվել են  Հայաստանի Հանրապետությանը: 
ՏԵՂԵԿԱՆՔ
ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ
ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի ընդունումը Հայաստանի Հանրապետության 2014 թվականի պետական բյուջեում ծախսերի կամ եկամուտների էական ավելացում կամ նվազեցում  չի  առաջացնում:
Ց Ա Ն Կ
ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի հեղինակների
            ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագիծը մշակվել է Հայաստանի Հանրապետության տրանսպորտի և կապի  նախարարության աշխատակազմի իրավաբանական վարչության  կողմից:
Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագիծը
       ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագիծը մշակվել է «Իրավական ակտերի մասին» և «Պետական կառավարչական հիմնարկների մասին» ՀՀ օրենքների հիման վրա:
ԱՄՓՈՓԱԹԵՐԹ
ՀՀ կառավարության «Հայաստանի Հանրապետության պաշտպանության նախարարությանը գույք ամրացնելու մասին» որոշման նախագծի վերաբերյալ շահագրգիռ մարմինների ներկայացրած առաջարկությունների եվ դիտողությունների
	N
	Հեղինակը, ամսաթիվը, համարը
	Առաջարկության բովանդակությունը
	Եզրակացու-թյուն
	Կատարված փոփոխությունները

	1. 
	ՀՀ ԿԱ  պետական գույքի կառավարման վարչություն
(11.08.2014թ. թիվ 01/22.1/4355-14 գրություն)
	Առաջարկություններ և դիտողություններ չկան
	
	

	2.
	ՀՀ արդարադատության նախարարություն

(13.08.2014թ. թիվ 01/5801-14 գրություն)
	Որոշման նախագծի 2-րդ կետում «վագոնների» բառն անհրաժեշտ է փոխարինել «գույքի» բառով՝ նկատի ունենալով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի պահանջները:
	Ընդունվել է
	Կատարվել է համապատասխան փոփոխություն

	3.
	ՀՀ

պաշտպանության նախարարություն

(19.08.2014թ. թիվ Պն 510-1395 գրություն)
	Առաջարկություններ և դիտողություններ չկան
	
	








